
ப³க³லாமுகீ²வர்ணகவச

ஶ்ரீக³ணேஶாய நம: ।
அஸ்யஶ்ரீப³க³லாமுகீ²வர்ணகவசஸ்ய ஶ்ரீபரமேஶ்வரரு’ஷி: ,

அநுஷ்டுப் ச²ந்த:³ ,ஶ்ரீப³க³லாமுகீ²தே³வதா ,

ௐ பீ³ஜம் ,ஹ்லீம் ஶக்தி: ,ஸ்வாஹா கீலகம் ,

ப³க³லாப்ரஸாத³ஸித்³த்⁴யர்தே² ஜபே விநியோக:³ ।
அத² த்⁴யாநம் ।
ஜிஹ்வாக்³ரமாதா³ய கரேண தே³வீம் வாமேந ஶத்ரூந் பரிபீட³யந்தீம் ।
க³தா³பி⁴ கா⁴தேந ச த³க்ஷிணேந பீதாம்ப³ராட்⁴யாம் த்³விபு⁴ஜாம் நமாமி ॥
ௐ ப்ரணவோ மே ஶிர: பாது லலாடே ஹ்லீம் ஸதா³ऽவது ।
ப³காரோ ப்⁴ரூயுக³ம் பாது க³கார: பாது லோசநே ॥ 1॥
லகார: பாது மே ஜிஹ்வாம் முகாரம் பாது மே ஶ்ருதிம் ।
கீ²காரம் பாது மே தாலு ஸகாரம் சிபு³கம் ததா²॥ 2॥
வகார: பாது மே கண்ட²ம் ஸ்கந்தௌ⁴ பாது த³காரக: ।
பா³ஹூ ஷ்டகாரக: பாது கரௌ பாது நகாரக:॥ 3॥
ஸ்தநௌ வகாரக: பாது சகாரோ ஹ்ரு’த³யம் மம ।
மகார: பாது மே நாபௌ⁴ க²காரோ ஜட²ரம் மம ॥ 4॥
குக்ஷிம் பகாரக: பாது த³கார: பாது மே கடிம் ।
ஸ்தகாரோ ஜக⁴நம் பாது ப⁴கார: பாது மே கு³த³ம் ॥ 5॥
கு³ஹ்யம் யகாரக: பாது ஜகாரோऽவது ஜாநுநீ ।
உரூ ஹ்வகாரக: பாது கு³ல்பௌ² பாது ககாரக:॥ 6॥
பாதௌ³லகாரக: பாது யகாரோ ஸ்சி²தி ஸர்வதா³ ।
பு³கார: பாது ரோமாணி தி⁴காரரஸ்து த்வசம் ததா²॥ 7॥
விகார: பாது ஸர்வாங்கே³ நகார: பாது ஸர்வதா³ ।
ப்ராச்யாம் ஶகாரக: பாது த³க்ஷிணாஶாம் யகாரக:॥ 8॥

வாருணீம் ஹ்லீம் ஸதா³ பாது கௌபே³ர்யாம் ப்ரணவேந து ।
பூ⁴மௌ ஸ்வகாரக: பாது ஹகாரோர்த்⁴வம் ஸதா³ऽவது ॥ 9॥
ப்³ரஹ்மாஸ்த்ரதே³வதா பாது ஸர்வாங்கே³ஸர்வஸந்தி⁴ஷு ।
இதிதே கதி²தம் தே³வி தி³வ்யமங்க⁴பஞ்ஜரம் ॥ 10॥
ஆயுராரோக்³ய ஸித்³த்⁴யர்த²ம் மஹதை³ஶ்வர்யதா³யகம் ।
லிகி²த்வா தாட³பத்ரே து கண்டே² பா³ஹௌ ச தா⁴ரயேத் ॥ 11॥
தே³வாஸுரபிஶாசேப்⁴யோ ப⁴யம் தஸ்ய நஹி க்வசித் ।
கர்மணேந ஸந்த்³த³ர்ஶோ த்ரிஷுலோகேஶு ஸித்³த்⁴யதே ॥ 12॥
மஹாப⁴யே ராஜே து ஶதவாரம் படே²த்³யஹம் ।
க்³ரு’ஹே ரணே விவாதே³ ச ஸர்வாபத்தி விமுச்யதே ॥ 13॥
ஏதத்கவசமஜ்ஞாத்வா யோ ப்³ரஹ்மாஸ்த்ரமுபாஸதே ।
ந தஸ்ய ஸித்⁴யதே மந்த்ர: கல்பகோடிஶதைரபி ॥ 14॥
॥ இதி ஶ்ரீ ஈஶ்வரபார்வதிஸம்வாதே³ ப³க³லாவர்ணகவசம் ஸம்பூர்ணம் ॥

